
NDEKO WILLIAM  BRANHAM  

Mbóte Baningá.   

 

NDEKO WILLIAM  

Boyéi bolámu na Bosangeli Nsango na nsinga Mbote Baningá, epai wapi tokomemaka 

nsango ya nsúka mpe ya ntango nyoso epai ya binó Mwasi ya libála ya mokili mobimba. 

Boyéi bolámu epai ya binó nyoso balóngi Kúná libándá baoyo boyébí ete bangúná na 

bisó, moko na moko, asili kolóngama,  kútu ata kufa yangó moko. Ah, nkémbo! Lelo 

ezali mokolo ya Póso, sánzá ya Zomi 3, mpe Nazali William McMasters. 

  

NDEKO STEVEN  

Mpe boyéi bolámu, mpe mbóte útá na biló ya VGR awa na Harare Zimbabwe.  Nazali 

Stephen Tutani, mpe ndeko William, ba títele wana obandáki na yango kopésa bisó 

nyoso izali bobélé te ba nkómbo ya kopésa. Yango mpenza nde baoyo tozali. Amen.  

Mapamboli, bokonzi, mbano ikoyáka na ba títele  yango izali ya bisó kozua yango. Ezali 

lokóla mwa lisweswe wana oyo asolóláki na bisó na yango azaláki ntango nyoso 

lisweswe, kasi asengéláki koyá na ye moko. Mpe ba bánde iye izali kosála likambo 

yango moko mpo ya bisó. Amen. Alobaki tokozala te, Kasi sikawa tozali bana na 

Nzambe. Boni yango etíí káka mpenza lóngo na bisó na kati. 

 

NDEKO WILLIAM 

Amen. Esali yango, mpe oyebi, ezali na ezali káka te na eloko mosúsu ekokoka kosála 

yango. Ezali Liloba. Nalingi kooloba Liloba oyo elingi koloba nyoso epai na 

NDEKO STEVEN 

Bisó, mpe mpo  

  

NDEKO WILLIAM 

  

Na emóniseli ete tozali na oyo ayéi na mokolo ya bisó, nani azali koloba na bisó, mpe 

ete tokoki koloba ete tondimi Liloba moko na moko, nsima, mpo ete Alobáki bongo, 

ekati likambo. Nyoso. Nalingi koloba etáli te oyo Nazali koyóka, oyo Nazali komóna, oyo 

Nakanisí, oyo Nayebi, oyo Nakoki kolimbola. Nalingi koloba bikótelo nyoso bítáno bikoki 



kozala kobundisa bisó na molaí na nzelá nyoso. Óo, Nalingáki ntango nyoso moko na 

bilobeli ya kala ya Ndeko Billy, mpe Nayebi mpenza oyébi oyo Nalingi mpenza koloba. 

Nzambe akanisáki yango, mosakoli na Ye alobáki yango, Nandimi yango, mpe ekáti  

 

  

NDEKO STEVEN 

likambo. Amen. Yango nde litátoli na bisó, ndeko na ngai. Oyebi, mokolo mwa Lomingo, 

andimisaki ete ayebisaki biso tondimi Liloba moko na moko mpo ete tozali eténi ya 

Liloba. Ee, Nalingaki lolengé alobáki yango, mpe Nabáteláki yango na moko ya biteni 

na ngai ya maloba natiaki lángi na yango awa. Boye ekozua ngai ntango molai te kozua 

yango. Nayebi toútáki káka lokóla nde kopumbwa kati na yango awa, ee, tosaláki 

yango. 

 

NDEKO WILLIAM 

Nalingi yango. Ezali nde 

NDEKO STEVEN 

Nsúka ya malámu. Ezali awa káka. Oke, malámu mingi. Nakúti yango awa. Ezali. 

   

  

Molobi 1  

Kasi mokolo moko, lokola ozali eténi ya Nzambe. Osengéláki kozala eteni ya Liloba, 

mpe ntango oyokaki Liloba, oyebi esiká oúti. Oyebi nini ezalaki sóló. Ozaláki ntango 

nyoso mombóto mozalaki kati na yo, ntango nyoso Liloba limónáki Liloba oyo ezaláki 

kati na yo oyo ezalaki libosó ya kozalisama ya mokili emónáki Liloba, mpe oyéi na 

yango. 

 

NDEKO WILLIAM 

Óo, oo! 

 

NDEKO STEVEN 

Liloba limónáki Liloba lizaláki kati na yo, oyo ezalaki libosó ya kozalisama na mokili, 

mpe oyei na yango. Eh! Bato ya kokamwa nini oyo tozali. Ayebaki lángi ya nsúki 

tokozala na yango,. Ayebaki nkómbó na bisó. Soko Ayebáki bisó útá kala ndéle,  

Nazalaki bobéle kokanisa Akoki te kobúngisa bisó sikawa. Molimó mabé akoki te 



kobótola bisó na loboko na Ye. Nzambe ayeisi bisó na bomoi zambi ezalaki na mwa 

mombóto Akónáki kati na bisó oyo ekokaki koyéisama na bomoi. Solola na ntina na 

Nzambe oyo atóndi na mawa, moninga na ngai. 

 

NDEKO WILLIAM 

Amen. Atondi na mawa ezali sóló, mpe, óo ndeko Stephen, ekaniseli ngai. Póso oyo 

eleki mpe tozalaki na mokolo moko ya Still Waters mpo ya bilengé ya awa, mpe Ndeko 

Joseph azalaki kosolola na bilengé na mbalasáni, mpe ezali bobélé likambo ya 

kokamwa boni eloko moko ekoki komónana petee kasi nzókandé ebéti yo na motindo 

ete ezángí ndelo. Mosalá yango esáli mpenzá na makanisi na ngai mpe na motéma na 

ngai bandá wana. Mpe azaláki kotúna bilengé. 

 

NDEKO STEVEN 

  

Nakoki kokanga motéma te, Nalingi Nayóka. 

  

NDEKO WILLIAM 

Alobáki, “Satána akokoka nde kolónga Liloba ata ndéle? Oyebi. Mpe bango nyoso 

balobáki, te. Oyebi, Bagángaki makasi,Te. Na nsima atáláki moko na moko na bango. 

Alobí, Bino nde ba nani? Mpe bagángáki Liloba. Alobaki, mpe alobaki, na bongo bokoki 

kolóngama te. Mpe Nazalaki lokola ete Eh. Nalingi koloba yango ekwéaki mpenza na 

ezalelo na yango. Nalingi koloba maloba makoka te kopesa ndimbola emóniseli wana 

elingi koloba. 

 

NDEKO STEVEN  

Mamá na ngai, osengéláki kokebisa ngai na ntina na oyo, ndeko. Osengeli mpenza na 

koninganisama mpo na yango. Eh, yango ekendeki na ezalelo na yango mbala moko 

na nsé ya mokúwa ya mopanzí ya mitano na epai ya lobóko ya mwasi. Óo, masánzoli 

epai na Nkóló! Kasi yo, ee, ezali sóló> Nalingi koloba lokola olobi yango, ezali na petee 

mingi, kasi etóndi na nguya. 

 

NDEKO WILLIAM 

Ezali bongo. Kanisá 

 



NDEKO STEVEN 

  

Na ntina na yango. Liloba ezali Sékó na Sékó. Liloba nde Nzambe, mpe Satána 

akokoka kolónga Liloba te, kasi Nazali Liloba. Óo, ezali malámu koleka! Masánzoli na 

Nkóló. Boye ntango toyóki Ndeko Branham koloba, oyebi, Satána, Liloba ya Nzambe 

likolí kolónga Satána epái se epai, esiká nyoso. Namekámaki kotia nkómbó na ngai na 

esika yango, lokola oyebi, Stephen akoki kolónga Satána epái sé epai mpo ete tozali 

eteni ya Eh. Ezali bikamwa. Eh, masánzoli na Nkóló. Nde bibuneli wana mpenza. 

Matondi kokabola yango. Satana akoyoka mpenza motéma mpasi atikí bisó koyóka 

yango. 

   

NDEKO WILLIAM  

Amen. Amen. Boye, Apésáki nzela mpe Amónisaki yango epai na bisó mpe Abimísí 

bisò na libébi oyo mpe Atiki tómóna yango. Mpe Azali ntango nyoso kotonga bisó 

tókóla, kopesa nyoso tosengeli na yango mpo na mobembo oyo na mabelé, mpe azali 

komema bisó na ndako likoló ya mapapú wana ya mpongo, mapapú ya Mpongo, 

  

  

NDEKO STEVEN 

Óo, Nalingaki yango. Komema bino na mapapú ya Mpongo mpe koyéisa bino epai na 

ngai moko. Nazali na matondi mingi mpo ya mpongo monene wana mosakoli oyo 

Atindaki na mikolo ya bisó, mpe Nalingi bobélé kozala, oyebi. Nazalaki kokanisa, ndeko, 

Nkóló, Nalingi kozala lokola mwa mpongo wana azalaki koloba na ntina ya mpongo oyo 

azali kopanza nzubú na ye bakozua bobélé mwa bikomú na bango likoló ya nsálá , mpe 

mwa manzáka na bango ikokóta na kati, mpe bamemámi likoló ya mapapú wana. Oyoki 

ezali kaka óloba, Nkóló, matondi mpo ya kopesa mapapú wana mpo na bisó 

komemama na mboka wana ya elaká. Ezalaki mafúta ya nzói. Bánde wana ezalaki nde 

mpenza godi. Likambo mosúsu oyo mpenza sóló epámbóláki ngai. Mpe ezali ebandáki 

nde na mokanda ya Ba Mpongo bazali koyángana. Olobaki likoló na boni oyo ezali 

mpenza Mongóngó sé moko kosangisa Mwasi ya libala. Mpe Ndeko Branham abéteki 

mpenza nsété kino ekotáki na bozindó na yango. Asaláki yango. Azalaki kosolola na 

ntina ya mabongisi ya Baláma, oyebi, komeka kosangisa bato, boni ekosímba te, mpe 

maloba ma ye mpenza mazaláki, tiká nátanga, “Nde lolêngê mosusu ya Baláma 

kotélema lelo. Tóya banso elongó. Ekosála te. Tiká ete tótambola na mpongo, Yawe 



Mpongo, bino ba mpongo miké. Litangi lisúki wana. Mpe nazalaki kokanisa, ndeko, ya 

sóló, baoyo bazali kotambola elongo na mpongo monéne wana bazali kosangisama 

longwá na likoló, na ebimelo ya ntango, na elimwelo ya ntango, na ngelé, bobélé lokóla 

Liloba na Ye lilakáki ete Akosala. 

 

NDEKO WILLIAM  

Masánzoli na Nkombó na Nkóló. Óo, Natondi na nsai mingi Nakoki koloba ete Nazali 

moko na bango. Nsóni ezali wana te koloba ete Nandimi Etindá ya moto moko, 

Mongóngó moko, ndeko. Bobéle lokóla mokanda ya Ba Mpongo bazali koyangana 

molobaki póso eleki, Mwasi ya libála akoki kobongisama be mpe kosangisama káka na 

boyókáká Liloba na Ye libongí be lipésámi mpo ya lelo. Mongóngó na Ye. Ezali 

Mongóngó bobéle moko mokoki kosangisa mpe kobongisa be Mwasi ya libala. Nde 

Mongóngó bobélé moko tosengeli koyóka mpe KOLANDA. Masanzoli na Nkoló. 

Nzambe oyo Atóndi na mawa apési bisó emóniseli yango. 

  

NDEKO STEVEN 

Ee, ndeko. 

  

NDEKO WILLIAM 

Na bongo, lelo tozali kobanda na lapólo moko ya godi tozalaki kotalela ete tókabola 

elongo esili koleka mwa ba póso. Oyo ekozala mwa molai koleka momeseno, kasi ezali 

na yango bobéle na mingi ya koloba na kati. Mikolo mileki toútáki kozala na camp na 

bisó ya libosó ya Young Foundations na Kinshasa , Mboka Congo Demokratike, mpe 

tosukisaki káka na moko te. Tozalaki na mabongisi mabalé ya kolandana, iyéisáki 

elongó bilengé bandimi 306 mpo ya mikolo mingi miyebi kobósanama te mipésamáki 

mbeka epai na Nkóló. Ya libosó ezalaki molúlú ya mokolo moko mpo ya bilengé 100, 

bana basi 47 mpe bana mibali 53 na nkólá kati ya mbúla 12 mpe 15. Mokolo molandáki, 

tobandisaki camp ya mikolo mibalé mpo ya bilengé 206 na nkólá kati ya mbúla 16 mpe 

28, wan bandeko basi bazalaki 118 mpe bandeko mibali 88. Bóyóka lapólo ya Ndeko 

Mali. 

 

NDEKO STEVEN  

Etangi boye, “Lisangá na bisó esalaki mosála makasi kokómisa ba camp likambo moko 

monene mpo na ye nani akendeki. Tolingaki ete makambo mábikama bobele lokola 



ezalaka na Still Waters, kino tobakisaki ata folólo kotiama na binyatelo na Crown and 

Glory [Esiká ebongisámáki mpo ya bandeko basi kobongisa nsúki na bango: Mok.] 

kokómisa yango esika ekoki na lokúmu koleka mpo ya bandeko na bisó ya basi. 

Tobongisaki bibólo ndenge na ndéngé kotelemela bisika ya kolála mpe kofánda, misalá 

ya makusa mpe biléi, mpe bokéngi. Tozuaki mpe bisika bikokáki mpo ya misálá nyoso, 

masano, biléi, ntango ya kimia, mpe bozalani kati na bondeko. Ba bendele ya Mombóto 

ya Bokonzi iyemámaki na mabándá, mpe totemisaki etánda monéne ya libáyá oyo 

ezalaki na elembo monéne ya Mombóto ya Bokonzi. Moí camp moko na moko azuaki 

libenga ya bisaka lizalaki na T-shirt (poló), biki, kayé, sakósi ya mokongo, mpe mwa 

ndembó ya koláta na lobóko. Lisangá ya bisó ya basálisi mpe basungi tobimisaki búku 

ya ba nzembo na Angelé mpe na Lopótó izalaki na ba nzembo iyembamaka na Still 

Waters, esika moko na buku ya Litéya tokoyóka. Ondimi Oyo? 

 

NDEKO WILLIAM 

  

Ndeko Stephen awa azalaki na ba Camp wana lokóla motálisi ya VGR. Ndeko Jean 

Bosco, mokomi molimboli ya nkomá na Lingala, azalaki pembeni na ye mpe asaláki 

mosála monéne emónánáki kolimbola kati ya milúlú minso. 

 

NDEKO STEVEN  

Bóokó 

  

NDEKO WILLIAM 

Ya Baí camp na bisó baútáki na ntákà mosiká kati ya mboka. Mingi baoyo baútáki na 

Etúká ya Equateur bayáki na bwato ya motéle, balekisáki mikolo 13 likoló ya ebale mpo 

ya kokóma na Kinshasa. Nsima ya Camp balandaki nzela yango moko kozonga na 

mboka na bango. Mbeka monéne nini oyo basaláki koya na milúlu oyo! Eh, ndeko 

Stephen, mikolo 13. Nalingi koloba, Nakoki kobánza te názala kati na bwato ngonga 13 

to mikolo 3, tóloba kútu te mikolo 13. 

  

NDEKO STEVEN 

Epanzí mayéle na ngai kopanza, moninga na ngai, ntango bayebisaki ngai yango mpe 

mosiká baútaki, Nakanisi, ezalaki koleka kilométele 700 likoló ya mái, mpe mpo ete 

milúlú mizalaki pembeni ya Ebale Congo, tomónaki ndambo ya maáto wana bazalaki 



kosálela kokita na ebale, mpe ezalaki te lokola oyebi masúwa ya kokima nokinoki to 

eloko nini. Kúná bazalaki kobianga yango Daka-daka mpo yango nde makeléle ya 

motele kolela Daka daka daka daka daka daka. Ezali mpenza nde malembe, oyebi, 

mpe bazalaki kati na masúwa wana, mpe balobaki ezuaka mpenza mikolo mingi bongo 

te; kasi bazalaki na kpókósó na masúwa na bango. Ntango moko boye bazalaki kotétwa 

bobélé kotiola bongo lokola motéle ya kopusa bango ezalaki lisúsu kopela te, mabóndo 

ya zélo, mpe oyebí, mái ya kotiola mazali te. Mpe Nayebi te bazalaki kobika boni kúná. 

Ezali káka 

 

NDEKO WILLIAM 

Batekisi komemela bango biloko útá na bilanga na bango bazali kokende kotéka na 

engumba. Kasi ndeko, ntango bakómáki, okoyeba likambo ya koloba soki moke te. 

Bozili na bango na kosepela ezalaki tíí na likoló ya sámbá na ndako. Okoyóka bileli to 

kotungisama te, basengélaki mpe lokola kolekisa mokolo mosusu zambi Bokono ya 

Ebola bozali kondongbana kati ya mboka Congo, mpe basengelaki banso batálema 

mpo na Ebola, na bongo baziláki, bazilaki, oyebi, na ntáká ya komibatela kino esilaki 

bango kolobamela ete bazalaki lisusu na likambo te, balekaki nde na mikakatano mingi. 

Kasi bakómáki na bango.; mpe moko na bandeko ayebisaki ngai ete mobembo 

mosengaki bango $45 mpo báya, mpe yango ezali mbongo mingi, oyebi, komóna 

biútelo. Ndeko, 

  

NDEKO WILLIAM 

 Stephen, ntango, ntango nayókáki $45, Nakendéki mpe nasáláki mwa boluki-luki póso 

oyo libosó ya bosangeli, mpe na oyo nakokaki komóna mpo na bingumba mingi lokóla 

Kinshasa lifuti ya basáli likoli kokóma $230 to $250 na nsánzá moko, kasi na mboka ya 

ba zámba bazali pene ya $ 35 to $ 50  na sánzá moko. $ 45 wana, mbeka nini oyo! 

Mbeka nini boye! Monéne 

 

NDEKO STEVEN 

  

Ya mbeka. Nasengelaki koyebisa bango yango. Namiyókaki moké kotelema libosó na 

bilombé wana, Mwasi mokonzi ya ngelé ya mokolo na bisó. Oyebi, bayebaki káka eloko 

ya litómba, mpe batiaki nyoso na bango na molongó, mpe Nkóló afútaki bango. Mpe 

likambo mosusu bazalaki koyebisa ngai lolenge basalaka ba Quiz na bango ya ba 



bánde. Bango nyoso bazali na ba kéni ya bango ya mbano koúta kúná na Mbándáká, 

mpe nazalaki kotuna bango, boyebi ntango ekómaka lokola na nsuka ya sánza mokolo 

ya sánzá 30 to 31, obandi  kotungisama kosala noki noki, lokola ete óo, Nabosáni 

kosála quiz na ngai tiká Nasála yango noki noki nákótisa, oyebi, tozalaki bobélé na 

loléngé wana ya masoló. Balobaki na ngai, tosalaka bongo te, ntango ba quiz ikótaka, 

babimiselaka bisó yango na nkásá ya mokanda úta na biló na bisó ya VGR kúná na 

Mbandaka, toyóki bánde ya libosó, basali quiz na bango ya libosó na papiyé. Mokolo 

molandi, basáli quiz ya mibale mpe bazóngisi nyoso nsima ya mikolo mibalé. Nalobaki, 

“Óo, mamá na ngai! Moto moko mosiká na Mbandáká ázala na kéni ya mbano. Oyebi, 

ezali mpenza na nzela ya komilukela bilonga ete moto soko ya wapi ázánga keni ya 

mbano. He, 

 

NDEKO WILLIAM 

ndeko! 

NDEKO STEVEN 

  

Ee, ezalaki likambo ya komemia ya motúya. Eh, yango 

NDEKO WILLIAM 

Eleki makanisi na ngai! Litatoli nini oyo, mpe lipamboli nini oyo komóna makasi nyoso 

basáláki. Eh, ekómisa yo moké, lokola olobaki yango. 

 

NDEKO STEVEN 

  

Amen. Boye, kozónga 

NDEKO WILLIAM 

  

Na lapólo ya Ndeko Mali, Akóbí Molúlú na bisó ya liboso mosálémaki na mokolo mwa 

Misáto, sanza ya Mwambe 26. Tobongisáki ba bísi komema Baí camp baoyo bakokaki 

te kokóma na esiká ya bokútani na ndengé ya bango moko, ntango bakomáki, bandeko 

na bisó bayambaki bango. Bilengé bapésamáki bisaka na bangó ya camp, basepeláki 

na biléi na bango ya ntongó mpe bayanganaki kati na esámbelo mpo ya ba nzembo ya 

lokúmu mpe ya masánzoli. Natángáki mokandá moútaki epai ya Ndeko Joseph epái na 

Bai camp. Maloba ma ye matóndisáki bango na esengo mpe kosepela mingi. Mpe 

moké nsima na yango, tobandisaki ntango ya kimia, topesaki Moi camp nyoso eloko ya 



kofándela wana bakozala na mabondeli na ntango ya kimia, mpe bakendeki na bisiká 

bitálisamáki bango mpo ya kolekisa ntango moto ye moko elongó na Nkóló. 

Kondimisama moko ya godi eyáki mokolo yango moko wana Litéya “Kondimana na 

Nzambe na Abalayama mpe Mombóto na ye” ezalaki koleka na Voice Radio na Lifeline. 

Epai na bisó emónanáki mpenza koleka káka libakú ya mpamba. Nsima ya ntango ya 

kimia, topesaki mwa biléi ya mói, mpe tozóngáki na losámbo. Toyembáki nzembo 

mingi, mpe Ndeko Stephen ayókisáki litéya: “Yaká landá Ngai, oyo tolandáki elongó 

bisó nyoso. Ntango malamu nini yango ezalaki koyóka Ndeko Branham koloba oyo: 

 

Molobi 1 

Bana, moko na moko na binó amónáni lokóla ya ngai. Moko na moko na bino amónani 

lokola bana na ngai mibali mpe basi na lolengé moko. Bozali yango koloba ngambo ya 

molimó. Ezali sóló. Nkóló Nzambe Atíí kobátelama ya milimó na binó na maboko na 

ngai zambi bozali koya koyóka ngai. Bondimi ngai, mpe kati na loléngé moko na maloba 

bozali bana na ngai mibali mpe basi. Ezali sóló.  

 

NDEKO STEVEN 

Óo, Etia káka móto na motéma na yo ntango nyoso oyóki yango. Oyebi, mosakoli ya 

Nzambe alobaki ete ezalaki moko ya bana na ye moko. Ee. Eh. Boye, lapólo ekóbí. 

Bilengé bapusámaki mpenza na litéya, mpe mingi bayanóláki na mbelá ya Nkóló. Mingi 

na bango bakánáki kobatisama bobélé mokolo wana. Nsima ya losámbo, Baí camp 

basepelaki na masano ya libándá wana bandeko basi basepelaki na Crown and Glory, 

na nsima tozalaki na molúlú ya libatisa nsima na yango epai wapi bilengé 13 bapesaki 

mitéma na bango epai ya Nkóló. 

 

NDEKO WILLIAM 

Masánzoli na Nkóló! Mbuma 

 

NDEKO STEVEN 

Ya mosála ya nkémbo nini oyo! Nsima na Biléi ya Pókwa, tosukisaki mokolo na 

boyémbáká libándá zíngázingá na móto kati na molungé ya molimó na motindo ya Lóla. 

Bilengé basepelaki mpenza na yango na motindo ete moko te alingáki mpókwa ésila. 

Mingi na bango balobaki na biso ete mokolo moko ekokaki káka na yango te, mpe 

likambo wana ebíkámáki lokóla nde lóla. Ezali sóló, Ndeko Will. Bana wana ya mbúla 



12 kino 15 balingaki kolongwa te. Balingaki kozonga ndako te. Bazalaki pene ya 

kotomboka, mpe ezalaki na yango káka likambo monéne. Moko na bandeko na nsúka 

ya molúlú zingázingá ya móto alobaki, oke, manaka mabóngwáni awa. Tozali kokende 

na bilálelo na bisó mpe tólekisa butú awa lisúsu, oyebi, bapasúkaki nde kopasuka na 

esengo. Boye, Nandimisami ntango Nkóló apési yango, bakosepela na yango. Kasi 

ezalaki mpenza malámu. Nakokáki,  

  

NDEKO WILLIAM 

Nakokaki komóna mpo na nini balingaki kolongwa te. Nalingi koloba oyo wana nde 

ntango nyoso eténi ya mpási. Ntango nyoso eteni ya mpási. Kasi Natóndi bobéle na 

esengo ete tozali na camp ya bilengé ya Sékó na Sékó oyo tokoki kotála libosó na bisó, 

lokola Tata alingaka ntango nyoso koloba. 

 

NDEKO STEVEN  

Kotálela yango libosó. Ezali likambo monéne. 

  

NDEKO WILLIAM 

Boye, lapólo ekobi. Mokolo molandáki, tobandaki camp na bisó ya mibalé. Mitéma 

mizalaki kopela na móto lokola ebólo ya ba palangá bakómaki na ntá ntóngó na biló ya 

VGR Kinshasa. Nsima ya koyamba bango moto na moto na nkombo, ba bisi mingi 

imemaki bango na esiká ya bokútani, nzela-nzelá bazalaki koyemba ba nzembo epai ya 

Nkóló, kotóndisa ba bísi na bango na esengo mpe kokúmisa. Wana moto moko atáláki, 

amónaki ete bakómaki na camp na molungé yango moko lokola nde moto moko oyo 

alekisi mikolo mingi kati ya camp. Ezalaki te toningisa naino bango moké mpo bákóta 

na loléngé ya kobanda camp, baumeláki na bango te mpo ya komesana na molimó ya 

camp. 

 

  

NDEKO STEVEN 

Ezali sóló 

  

NDEKO WILLIAM 



Nsima ya koyambama na biténi ya ndako, moto nyoso akendeki koyangana na 

losámbo. Toyembaki nzembo ya kokúmisa, mpe Natángaki mokanda ya Ndeko Joseph, 

bilengé bapumbwaki na bosepeli wana molongó moko na moko mozalaki kotángama. 

  

NDEKO STEVEN 

Óo, nsima ya mokanda wana, molungé kati na molimó emónanáki ete bato bazaláki na 

bozili li na etingiá. Ezalaki ntango malamu kokende na ntango nya kimia ya sika ya 

camp, mpe tokabóláki na bango oyo Ndeko Joseph ntango nyoso ayébisaka Bai camp 

na Still Waters likoló ya ntango ya kimia ya libosó na camp. Boni ezali na litómba 

monene, mpe efungolaka nzela na oyo Nkóló akopésa yo kati ya camp, oyebi. Na 

bongo bazuaki ba kayé na bango mpe basáleláki ntango na bango ya kimia na loléngé 

losengeláki. Likambo nini kitóko boye, moko na moko abelemaki na esika ya kimia mpo 

ya kozala na masoló na Nkóló Yesu. Nsima na yango bibólo ya masano babongisaki 

quiz kati ya Biblia. Boóko bandeko basi bazalaki na Crown and Glory, na ntango oyo 

Baí camp basúsu bazalaki na masano na libanda. Crown and Glory ebongisamáki 

mpenza kitóko. Kozala sembo, Nayebi ete bandeko mibali bakokaki kokende kuna kati 

te,kasi okokaki kobwaka líso na kati na epai kúná. Oyebi, nasengamáki Nakende na 

kati kuna kokanga mwa ba fotó, mpe nakútaki ete ezalaki moko ya bisiká oyo mwa 

mopepe ya mpío ya kitóko ezalaki. Ndambo na bandeko mibali nazalaki na bango, 

toúmelaki kúná kati ndengé tolingaki, na nsima tosengeláki kolongwa, kasi boyebi 

mabongi mingi mazalaki na ndengé ete bandeko basi bamiyókáki kati na bokonzi. 

Nsima ya mwa ntango wana ya bosómi, tokendeki kozua biléi na bisó bilambamáki. 

Ebolo ya babongisi makusa basaláki mosalá moko kitóko mingi, mpo na koloba. Biléi 

bipesamáki mbala mingi na mói. Biloko ya kolia bizalaki kitoko mingi mpe bikólisámaki 

na minó te. Nazalaki na libakú ya kokende kotala bisika binéne bibongisamáki na 

bipekiseli ete makusa mazala esika ebátelami malamu, soko olingi. Mpe mióto mizalaki 

koleka mibale misato kokende na esika yango, epai bazalaki kokalinga makémba, mpo 

ya bilei ya ntóngó, epai mosúsu, basusu kokalinga mikaté awa, bazalaki kobongisa 

mfufú mpe ezalaki mosálá mingi. Bazalaki na bandeke oyo bazalaki kobongisa yango 

na bikelá-kela, mpe ndúnda ya motindo na motindo mpe mabóndo ya mbuma ya kolia, 

mpe nde ngéngé ezalaki. Ezalaki nde benda-bika. Mpe moko na mikolo, Namonaki mpe 

ngúlu mibale ya mibimba ikangamáki na nsinga na nzeté, mpe natunaki bango, tokolia 

nde oyo moko na mikolo oyo noki? Balobaki, “Lobí. Eh. Na bongo ee, ezalaki bongo. 

Ezalaki mosalá mingi, mpe bazalaki na lipambu kati na yango. Lolenge bobelé bazalaki 



kosala makambo nyoso, bayéisaki yango, batandaki yango, ezalaki mosala mobongi 

kwa, mpe bazalaki na bilembo na bango likoló ya bilambá na bango ya makusa ya 

mapinga ya godi. Ezalaki mpenza ya kotika minoko polélé, mpe lipinga yango ya 

lipambu ya bandeko basi kosálela Mwasi ya libála. Kasi tosepélaki mpenza na mosalá 

na bango, mpe nsima na yango, toyanganáki bisó nyoso na losámbo koyoka liteya ya 

nsúka oyo ezalaki Ondimi Oyo?   

  

NDEKO WILLIAM 

Óo, óo, 

  

NDEKO STEVEN 

Óo, óo! Tobikáki kosopana ya Molimó Mosanto na nguya moko ya ndéngé mosúsu. 

Maloba makoka na yango káka te kolimbola oyo ezalaki. Ezalaki mpenza kopakolama 

ya Molimó Mosanto, mpe ezalaki mpasi kozua esika na etumbelo lokola bilengé 

bazalaki kolela, kobondela, kopesa bomoi na bango mbeka epai ya Nkóló Yesu, ezalaki 

sóló mpenza mokolo mosúsu ya Pentekoste, losámbo moko ya ndéngé wana. Nkoló 

azalaki wana ya sóló.   

 

NDEKO WILLIAM  

Masánzoli na Nkóló! Mpe 

 

NDEKO STEVEN 

  

Lokóla nsima ya losámbo, mingi na bilengé bandimaki kobatisama mokolo molandaki. 

 

Molobi 1 

 Eh! Masánzoli. Eza 

 

NDEKO STEVEN 

  

Láki ezalaki mpasi kokómisa losámbo na nsúka. Mingi kati na binó bobika makambo 

wana,  

  

NDEKO WILLIAM 



Mpe bile 

NDEKO STEVEN 

 Bilengé balongwaki na losámbo na kopunjwa-punjwa wana kino na bokutani 

zingazinga ya móto mpo ete yango nde eloko elandaki losámbo, mpe ezali nde lokóla 

bazalaki na bokutani wana zingázingá ya moto libosó ya bokutani zingázingá ya móto 

mpo ete babandáki koyemba wana ezalaki bango koyangana kuna, mpe ezalaki 

likambo monene. Molimo Mosanto ayaki káka nde koya likoló ya loyémbo nsima ya 

loyembo, mpe molúlu na moto ezalaki nde likambo. Ndeko Marcel asungaki na 

koyémbisa. Amibiangáki alobaki, “Nazali ndeko Will McMasters ya Congo 

Democratique. Óo, wana mpenza mamá na likambo!  

Bayebi nzembo nyoso ya camp, lokola Ndeko Mali alobaki yango. Basaláki búku ya 

nzembo, mindimo nyoso, nzembo nyoso na Angelé mpe na Lopóto, moko pembeni na 

mosúsu. Ezalaki likambo monéne. Makambo nyoso matambolaki na yango káka na 

bonzénga ya Molimó Mosanto kúná. 

  

Molobi 2  

Non-CIS-O lagoui, c'est de ce Say, I don't need to see. Masanzoli na 

NDEKO WILLIAM   

Nkóló! Eh, Nalingaki mpenza nde ba nzembo. Epakolámi, moninga na ngai. Ezali 

mpenza yango. Boye lapólo ekóbí. Ntongo elandaki Baí camp bazalaki na losambo ya 

ntóngo esika moko na bapési toli na bango kati na biteni na bango ya ndako, mpe 

nsima ya bilei ya ntongo bayanganáki lisúsu na losámbo koyemba nzémbo mpe 

koyóka, “Yaká Landá Ngai”. Ntango litéya lisiláki, bilengé bayaki na etumbelo nzókandé 

kobiángama na etumbelo ezalaki te. Babónzelaki Nzambe bomoi na bango mpe 

bayanólaki na mbelá na Ye. Nsima ya ntango mosúsu ya kimia mpe biléi ya mói, 

toyanganáki mpo ya molúlu ya bopési nkeni ya mbano epai ya balóngi ya masano. 

Topesaki mbano epai ya balóngi masano, tokamwisaki mpe Ndeko Stephen na mokóto 

motiamaki elembo ya Mombóto ya Bokonzi. 

 

NDEKO STEVEN 

Óo ee, ezalaki mpenza kokámwisa ya malamu. Bazalaki na mokóto ya moîndo wana. 

Batiáki yango elembo ya Mombóto ya Bokonzi na nsima mpe libosó. Bazalaki na elóko 

mosúsu ya kokámwisa, RDC etondaki na makambo ya kokámwisa  na nsuka, mpe, 

bazalaki na, nsima ya longónya kopésama, Nazalaki na poló na ngai kitoko ya pémbé 



nsima ya losámbo, oyebi, bazalaki mpe na bilembo bíbalé, oyebi, babambáki yango 

mbala moko na tólo na ngai, moko ya motáné mpe mosúsu ya buléé na poló na ngai ya 

pémbé, mpenzá lokóla kashé ya sóló oyo batiaka na mikandá, ya monéne elobi 

Mombóto ya Bokonzi, mpe nabandáki kokanisa, Nasengelaki nde nábanda mobembo 

kokende? Kasi nakánaki bobele kotélema wana. Kasi oyebi, nazali naino kosala likoló 

ya lángi wana ya mai ya mokandá longwa na poló na ngai ya pembé. Nalobí káka 

bongo. Óo, ye mwasi azali naino kosala yango. Nasepéláki na yango. 

 

NDEKO WILLIAM 

Wana likambo monéne. Ezali likambo monéne. Boye, lapólo ya Ndeko Mali ekóbi. 

Tozalaki batátoli ya ndakisa moko monéne ya mbeka kati ya basáli na bisó ya camp. 

Semeki mwasi ya ndeko na bisó Marcel akúfáki bobéle mwa libosó ya camp kobanda. 

Ata nde mwasi ya Ndeko mobali Marcel na bandeko na ye mibalé ya basi bazalaki 

kosunga na mosála ya camp, bango nyoso misato baponáki kotikala na esiká na bango 

ya mosálá mpe basungáki kino na nsuka ya makambo nyoso. Eh, na bozindó ya 

mitéma na bisó totóndi mpenza komipésa ya motindo oyo. 

 

NDEKO STEVEN  

Ya sóló mpenza,  

  

NDEKO WILLIAM 

Tosúkisaki camp na molúlu mosusu ya libatisa. Bilengé 56, bandeko basi 29 mpe 

bandeko mibali 27, babátisamáki. Mingi ya basungi, bapesi tolí mpe babatisamáki lisúsu 

kopésa bomoi na bango epai ya Nkoló. Nyoso elongó, bilengé 69 babátisamáki kati na 

ba camp wana mibalé. Wana bilengé bazalaki kolongwa, ndimbolá na bilongi na bango 

soló itálisáki esengo poléle- polélé esengo, kimia, bosepeli, mpe bozindó ya matondi. 

 

NDEKO STEVEN 

Ezali sóló. Ndeko Mali asúkisi: Tolingi mpenza na motéma mobimba kotóndo Ndeko 

Joseph mpe Young Foundations mpo ya bobongisami oyo, esímbí kino na kati mpenza 

mpe ebóngoli bomoi ya ebelé ya bilengé baoyo bayáki. Tozali na matondi mingi útá na 

kati ya mitéma mpo na oyo nyoso Nkóló asaláki na ntango ya ba camp mibalé oyo. 

Bokutani oyo ezaláki koleka molúlú kaka ya momeseno ya bilengé. Tomónaki Nkóló 

koloba na mitéma, kobénda bilengé pene epai na Ye moko, kokela molungé ya molimó 



kitoko ya bondeko mpe ya losámbo, mpe kokamba milimó mingi kozua mokáno mpo na 

Klisto. Topesi nkembo mpe lokúmu nyoso epai na Nkóló na bisó Yesu Klisto mpo na 

nyoso esaláki Ye. Tika ete Nkóló Apámbola bino mingi koleka, Ndeko Mali. 

  

  

NDEKO WILLIAM   

Eh, lapólo nini oyo! Mpe matondi Ndeko Mali, mpe lisangá mobimba, mpo ya makási 

ma binó nyoso kotia oyo esiká moko. Mpe mapamboli nini oyo ezángi kopimama. Na 

boye, Ndeko Stephen, eyókani lokóla ete likambo ya boye, okobósana yango noki te. 

Mpe Nasepelaki mpenza na bozali na yo kúna nsima ya makambo. Na koleka lokóla 

ozalaki kúna yo moko mpe na esiká yango, 

 

  

NDEKO STEVEN 

ezalaki ntango kitóko mingi, moningá na ngai. Oyebi, okomítunaka ntango nyoso 

koyóka na ntina na RDC. Oyoka ebele monéne ya bandimi kúna, mpe masoló ya 

kokamwa maútaka kúná na matátoli mpe makambo nyoso. Mpe tozalaki na libakú ya 

kokútana na bango nyoso te moto na moto, kasi, bobélé lokola Ndeko Branham azali 

kosolola na ntina na lútu ya mái úta na mai monene.  

Oyebi, mwa ebólo moke oyo etálisaki mpenzá bolingo bato oyo bazali na yango na mpo 

ya etíndá oyo, mbeka na bango mpe ntango bapési mpo ya mosala na Nzambe, mpe 

kozala epai nyoso pologalame nya Nzambe ezali kokende libosó. Ezalaki 

 

Molobi 2 

Mpenza sóló 

NDEKO STEVEN 

  

likambo monene mpe ya kobóngola bomoi na bato na sóló.   

 

NDEKO WILLIAM 

  

Amen. Boye, videó ya milúlú ekotiama na Lifeline, mpe soko okolinga komóna bilongi 

ya bilengé wana basaláki mobembo ya mikolo 13 káka koya naino mpamba na bwato 

kozala kuná, okolinga te kosepela kozanga yango. 



Mpe na nsúka, tozuaki litátoli koúta na mondimi moko na Congo Brazzaville. Biblia 

eyebisi bisó ete kondima eútaka na koyóka, mpe litatoli oyo ezali ekaniseli moko 

monéne ya oyo Nzambe akoki kosála ntango Liloba na Ye likúti motema ya kondima. 

 

NDEKO STEVEN 

  

Amen.  

  

Totángí yango boye, “Nalingi kopesa litatoli oyo, kondimisama mpo ya ngai moko mpe 

boyikisami mpiko kotéma ngwí kati na boyóki Mongóngó ya mwanje ya nsambo. Ezali 

kotálisa ngai ete tozali bobélé te koyóka etindá ya ekeke mosúsu, kasi Liloba oyo ezali 

naino na bomoi, mpe na nguya kati na mosálá lelo. Na sóló mpenza, Biblia eyebisi ete 

Yesu Klisto azali loléngé moko lobi, lelo, mpe libélá. Nazalaki konyókwama na bokono 

ya péma útá bolengé mpo ya malali oyo. Biléi mingi bizalaki na ndelo epai na ngai, 

lokóla kokotí, motéma ya ndiká ya mbíla, ba súpu mosusu, lóso, bimeli ya malíli makasi, 

mpe biloko bisúsu ndéngé na ndengé. Mpo ya mwana, ezalaki mpenza mpasi, mpe 

nabikáki na nsé ya bipekiseli mingi, nazangáki makoki ya kolia oyo basúsu baliáki na 

bosómí. 

 

NDEKO STEVEN  

Likoló na yangó, nakokáki kosakana masano káka na mpási. Ntango kaka namekáki 

kosala mwa galasísi kosakana, mingi mingi na mpókwa, nakolekisa butú mabé mpenza. 

Mapululu ma ngai makokangama. Nakobunda na kopema, mpe nakoyóka lokóla nde 

nazali kobénda péma. Kobanda na 2015, tobandaki koyóka mongóngo ya mwanje na 

nsambo. Nabondelaki Nkôló mpo ya lobiko na ngai, mpe mokolo moko, wana tozalaki 

koyoka liteya moko na nzela ya Ndeko Branham ntango ya losámbo ya pókwa, likanisi 

moko liyéláki ngai na motéma: Nzambe oyo azalaki na mosálá ntango wana azali naino 

Nzambe yango moko lelo. 

  

NDEKO WILLIAM 

Soko 

NDEKO STEVEN 

  



Liloba oyo ezali na bomoi, kosósola makanisi ya mitéma oyo ekoki mpe kosimba ngai. 

Nzambe atiaméli ndelo na ntango te.  

 

NDEKO WILLIAM   

Amen. Nsima na   

NDEKO STEVEN 

Ndimáki na motéma na ngai mobimba. Ntango Ndeko Branham azalaki kosósola 

mitema, alobáki ete ezalaki na mwana moko oyo azalaki konyókwama na malali ya 

péma. Alobaki mpe ete tatá ya mwana wana azalaki motéi. Na bongo, tatá na ngai 

azaláki mobateli, mpe na mbala moko nasósóláki ete Nkóló azaláki nde kosolola na 

ngai mpenza. Nasímbákí Liloba yangó na kondima, na kotatabana te. 

  

NDEKO WILLIAM  

Masánzoli na Nkóló! Nalingí  oyo “nasímbákí yangó na kondima, na kotatabana te. 

Nalingí yango. 

 

NDEKO STEVEN   

Amen. 

  

NDEKO WILLIAM  

Na bongo, pene ya mbúla mibalé nsima, eyano ekómaki likambo ya sóló. Lelo, Nakokí 

kosakana masano nayóka péma koyá mokúsé-mokúsé te. Nakoki kosakana kútu 

koleka bato basúsu nzókandé nazángi koyóka mpási makasi oyo ezaláki kopekisa ngai 

kopéma. Nakoki komela bimeli ya malíli makási na mabé ata mokó te náyóka na nzóto 

na ngai, Nakoki mpe kolia biléi bizaláki ndelo epai na ngai bandá bomwana na mokosa 

te soko bilembo mosúsu ya péma na nzóto. Nkóló Akómisi ngai nsómí mobimba. Ezali 

na elembetele moko te ya bokono oyo etikali na ngai.  

  

NDEKO STEVEN  

Mamá na likambo, 

  

NDEKO WILLIAM 

litátoli oyo ezali elembeteli epai na ngai ete Yesu Klisto Azali lolengé moko lobí, lelo, 

mpe libélá. Liloba yango ezalaki na makási na ntango ya lotómo ya Ndeko Branham 



ezali naino na makási lelo. Kotiama na yango likoló ya ba bánde ekitísí nguya na yango 

na nzela ata moko te. Nzambe ntango nyoso Amemiaka Liloba na Ye.  

  

NDEKO STEVEN  

Amen. Masánzoli na Nkóló. Bakobí. Ekámwiseli oyo eyéisí kondima na ngai makásí 

mpe epésí ngai kondimisama mobimba kati na oyo Nazali koyóka. Sokó yo mpe ozali 

koleka na momekano moko, Nalingí náyikisa yo mpiko. Tingámá bobélé na Liloba ya 

Nzambe.  

NDEKO WILLIAM 

Nkoló  

  

NDEKO STEVEN 

Nkóló akoki koyanola yo lokóla ozali koyóka bánde. Bété ntembe te. Biblia elobi, 

“Ndimá káka, makambo manso makoki epai na ye nani andimí, mpe elongó na 

Nzambe, makambo manso mabongí. Tiká ete Nkóló Ápámbola moko na moko na binó. 

  

NDEKO WILLIAM 

Eh! Masanzoli na Nkombó na Nkóló. Litatoli ya ndenge nini oyo, mpe Azali loléngé 

moko lobi, lelo, mpe libelá. Oyebi makanisi ma ngai masengeli bobélé. Oyébí, ezóngaki 

na nsúka ya póso elekí mpe oyo tolobaki na ebandeli. Motúná Ndeko Joseph atúnaki 

bilengé, Satana akoki nde kolónga Liloba? Te, te. E bongo bino nde ba nani? Liloba, 

nkémbo. Na bongo bokokí kolóngama te. Masanzoli na Nkómbó na Nkóló. 

  

NDEKO STEVEN  

Eh, yango etondi mpenza na nguya, moningá na ngai. Óo, ezali bongo. Mpe litatoli 

wana ebakisi na yango bobélé pitoló ya mótuka na ndémo ya móto mpe lokóla. 

 

NDEKO WILLIAM 

Óo, esáli yango sóló mpenza. Likambo ya makasi koleka Liloba na Ye ezali te, 

nzokandé tozali Liloba na Ye. 

 

  

NDEKO STEVEN 



Amen. Na bongo na likambo wana, nde esúkisi eténi ya lelo. Bóndimisama kotálatala 

nsango ya sika kati na póso mombimba likoló ya Branham.org, bilekelo ya WhatsApp, 

mpe Lifeline app na bisó. Mpe lokóla ntango nyoso, matondi mingi komíbakisa na bisó 

lelo. Soko Nkóló alingí, tozali kotálela komóna binó lisúsu póso ekoya na ngolu na Ye. 

Kasi libosó na yangó, tozali na lipamboli ya godi koyángana na mesa. Kino ntango 

ekoyá, tiká ete Nzambe Ápámbola bino mingi na koleka mpe ákóba komítálisa mpe 

komimónisa na bisó. 

 

 

http://branham.org/

